
Ахборот технологиялари ва коммуникациялари соҳасини ривожлантириш
бўйича 2018 йилнинг 1 чораги мобайнида амалга оширилган ишларнинг натижалари тўғрисида маълумот

Ахборот технологиялари ва коммуникациялари соҳасидаги компаниялар, жамиятлар ва корхоналар томонидан ахборот-коммуникация технологияларини ривожлантиришга оид Ҳукумат қарорлари билан белгиланган дастурлар ва тадбирларнинг бажарилишини таъминлаш бўйича тегишли ишлар олиб борилди ва қуйидаги кўрсаткичларга эришилди. 

Ахборот технологиялари ва коммуникациялари соҳасида:
Ҳисобот даврида ахборот технологиялари ва коммуникациялари соҳасидаги корхоналар томонидан 2 117,4 млрд. сўмлик хизматлар, жумладан аҳолига 1 482,2 млрд. сўмлик алоқа хизматлари кўрсатилди ва 2017 йилнинг шу даврига нисбатан ўсиш суръати мос равишда
17,0% ва 19,4% ни ташкил этди.

Экспорт ҳажми 27,0 млн. АҚШ долларини ташкил этиб, белгиланган режа 100,4 % га бажарилди. 

Ўзбекистон Республикаси телекоммуникация тармоқларини ривожлантириш 
1. “Кенг полосали оптик тармоқларни ривожлантириш” лойиҳаси доирасида 
2014-2020 йилларда тармоқ сиғимини 860 минг портга кенгайтириш белгиланган.

2013-2018 йиллар даврида амалга оширилган лойиҳалар доирасида кенг полосали тармоқлар сиғими 567 минг портга кенгайтирилиб, умумий сиғим 1,03 млн. портдан ортди. 

2. “Оптик алоқа линияларини қуриш” лойиҳаси доирасида 2013-2020 йилларда 15 000 км оптик толали алоқа линиялари қурилиши белгиланган.

2013-2017 йилларда жами 10 минг км дан ортиқ, 2018 йил бугунги кунга қадар 300 км оптик толали алоқа линиялари қурилди.

3. “Ҳудудларда мобил алоқа тармоғини ривожлантириш “ЎзМобайл” (CDMA-450) мобил алоқа тармоғини ривожлантириш лойиҳаси доирасида база станцияларини келтириш бўйича тендер савдолари ўтказилиб, ғолиб компаниялар аниқланди, божхона тўловларидан озод этиладиган қурилмалар рўйхатини тасдиқлаш бўйича Ҳукумат қарори 2017 йил 23 январдаги 29-сон қарори билан тасдиқланди. 

Мазкур лойиҳа доирасида:

2017 йилда 353 та база станциялари монтаж қилиниб ишга туширилди;

2018 йилда 15 та база станциялари монтаж қилиниб ишга туширилди.

5. Ўзбекистон Республикаси Президентининг “Мобил алоқа миллий оператори фаолиятини ташкил этиш чора-тадбирлари тўғрисида”ги ПҚ-2126-сон қарорига асосан “Ўзбектелеком” АК “Ўзмобайл” филиали миллий мобил алоқа оператори тармоғини қуриш” лойиҳаси 2-3-босқичи доирасида Республика миқёсида:

2017 йилда 767 та объектда 2078 та база станциялари монтаж қилиниб ишга туширилди;

2018 йилда 77 та объектда 200 та база станциялари монтаж қилиниб ишга туширилди.

3G ва 4G LTE технологиялари асосида мобил алоқа тармоқларини кенгайтириш” лойиҳаси доирасида 2013-2020 йилларда республика миқёсида жами 5 930 та база станцияларини ишга тушириш белгиланган бўлиб, 3G ва 4G LTE технологияларини қўллаган “Unitel”, “Coscom”, “UMS” мобил алоқа операторлари томонидан 3G ва 4G LTE технологиялари асосида жорий йилнинг ўзида 140 та база станциялар ўрнатилиб, умумий сони 18 388 тага етказилди. Республика бўйича барча мобил операторлар томонидан ўрнатилган база станциялар сони 20 289 тани ҳамда мобил алоқа хизматларидан фойдаланувчи абонентлар сони 21,8 млн. тани ташкил этди.

 4-5. “Кенг полосали уланиш тармоқларини кенгайтириш” ҳамда “Коммутация қурилмаларини NGN технологияси асосида кенгайтириш” лойиҳалари доирасида 
2015-2020 йилларда мос равишда:

кенг полосали тармоқ сиғимини 1 млн. портга кенгайтириш; 

550 минг рақамли коммутация қурилмаларини ишга тушириш белгиланган.

Бугунги кунда мазкур 2 та лойиҳанинг биргаликда амалга оширилишини кўзда тутувчи Техник топшириқ ишлаб чиқилди. Бунда кенг полосали тармоқ сиғимини 1,5 млн. портга кенгайтириш ва 550 минг рақамли коммутация қурилмаларини ишга тушириш белгиланган.

6. “Коммутация марказларини модернизация қилиш (IMS)” лойиҳаси бўйича тармоқлараро боғланиш ҳамда абонент уланишга мўлжалланган 17 152 Е1 портга тенг қурилмаларни ўрнатиш учун дастлабки техник иқтисодий асос ишлаб чиқилди ва Вазирлар Маҳкамаси билан келишилди (18.01.2017 й. 08/1-123-сон).

Бугунги кунда Президенти ҳузуридаги Лойиҳа бошқаруви миллий агентлиги хулосасига мувофиқ, янги техник топшириқ ишлаб чиққан ҳолда ишларни қайтадан амалга оширишни келишиш бўйича ишлар олиб борилмоқда.

 7. “Ўзбекистон Республикаси магистрал тармоқлар ўтказувчанлигини кенгайтириш” лойиҳаси доирасида магистрал тармоқлар ўтказувчанлигини халқаро йўналишда 10 маротаба (100 Гбит/с гача), вилоятлар марказларигача 4 маротаба (40 Гбит/с гача) ва туманлар марказларигача 10 маротаба (10 Гбит/с гача) кенгайтириш белгиланган.

Лойиҳа Ўзбекистон Республикаси Президентининг 2014 йил 2 декабрдаги ПҚ-2267-сон қарорига асосан Хитой тараққиёт банки (CDB) кредит маблағлари ҳисобидан амалга оширилиб, бугунги кунда барча телекоммуникация ускуналари ўрнатилиб, ишга туширилди.

Шунингдек, “Магистрал ва мультисервис маълумот узатиш тармоқларини кенгайтириш” лойиҳасининг дастлабки техник иқтисодий асос ишлаб чиқилиб, Вазирлар Маҳкамаси билан келишилди (06.01.2017 й. 08/1-123-сон).

Бугунги кунда Президенти ҳузуридаги Лойиҳа бошқаруви миллий агентлиги хулосасига мувофиқ, янги техник топшириқ ишлаб чиққан ҳолда ишларни қайтадан амалга оширишни келишиш бўйича ишлар олиб борилмоқда.

 8. “Корпоратив секторга мультимедиа хизматларини кўрсатиш учун студиялар яратиш” лойиҳаси доирасида 2014-2015 йилларда ҳудудларда жами 13 та мультимедиа студияларини ташкил этиш белгиланган бщлиб, мазкур ишлар ниҳоясига етказилган.

9. “Маълумотларни сақлаш ва қайта ишлаш марказини (Дата-центр) яратиш” лойиҳасининг биринчи босқичида 2013-2014 йилларда Тошкент шаҳрида 5 000 Тбайт сиғимдаги Дата-марказ қуриш белгиланган.

Мазкур лойиҳа доирасида 2016 йил 18 августда сиғими 1 Петабайтга тенг маълумотлар маркази ишга туширилди.

 Кенг полосали технологиялар асосида тармоқни ривожлантириш

Кенг полосали телекоммуникация тармоқларини ривожлантириш бўйича амалга оширилаётган ишлар натижасида, умумий ўрнатилган портлар сони 1 027 066 тани, фойдаланилган портлар сони эса 558 045 тани ташкил этди (2017 йил 1-чорагида ўрнатилган портлар сони 860 043 тани, фойдаланилган портлар сони эса 525 905 тани) 2017 йил 1-чорагига нисбатан ўсиш мос равишда 119,4% ва 106,1% ни ташкил этди. Жумладан,

- xDSL технологияси асосида ишловчи қурилмаларнинг монтаж сиғими 568 715 портни, шундан фойдаланилган сиғим 406 181 портни (2017 йил 1-чорагида ўрнатилган портлар сони 511 397 тани, фойдаланилган портлар сони эса 385 925 тани ташкил этган) 2017 йил 1-чорагига нисбатан ўрнатилган портлар сони 1,11 баробарга, фойдаланилган портлар 1,05%га баробарга ўсган;

- FTTx технологияси асосида тармоқни модернизациялаш ва ривожлантириш бўйича кўп қаватли биноларда 450 993 порт сиғим орқали FTTb технологияси асосида аҳолига хизмат кўрсатиш имкони яратилиб, бугунги кунга қадар 144 506 та абонентлар уланди (2017 йил 1-чорагида ўрнатилган портлар сони 341 902 тани, фойдаланилган портлар сони эса 133 236 тани ташкил этган), 2017 йил 1-чорагига нисбатан ўсиш суръати мос равишда 1,32 баробар ва 1,09 баробарга ортган;
- симсиз (WiMax, Wi-Fi) кенг полосали тармоқлар фойдаланилувчилари сони 7 358 тани (2017 йил 1-чорагида 6 744 тани ташкил этган) ўсиш суръати 2017 йил
1-чорагига нисбатан 1,09 баробарни ташкил этди.

Ҳозирги кунда:

Халқаро Интернет тармоғига уланиш тезлиги 110, 034 Гбит/сни (2017 йил
1-чорагида 65 734 Мбит/сни ташкил этган) ташкил этмоқда. 2017 йил 1-чорагига нисбатан ўсиш суръати 1,67 баробарни ташкил этади.

Провайдерлар учун 1 Мбит/с тезликда Интернет тармоғига уланишнинг нархи 244 985 сўмни (2017 йил 1-чорагида 91,07 АҚШ долларини (327 398 сўм) ташкил этган) ташкил этиб, жорий йил бошига нисбатан 25,2 % га пасайган

Ўзбекистон Республикасида рақамли телевидениени ривожлантириш

Ўзбекистон Республикаси Президентининг 2014 йил 3 апрелдаги ПҚ – 2157-сон Қарори билан тасдиқланган «Ўзбекистон Республикаси ер усти рақамли телевидение тармоғини ривожлантириш» инвестицион лойиҳаси тасдиқланган. Лойиҳанинг 1-босқичи бўйича 90 та юқори рақамли телеузаткичлар келтирилиб, шулардан 53 та РТСларда 86 та DVB-T2 стандартдаги юқори қувватли рақамли телеузаткичлар монтаж қилиниб ишга туширилган. 

Рақамли телевидение сигналларини РТСларга етказиш мақсадида NIMBRA тармоқ қурилмасини ўрнатиш ва созлаш ишлари тўлиқ якунланди. РТСларга етказилаётган рақамли телевидение сигналлар захираси таъминланди.

Инвестиция лойиҳасининг II босқичи доирасида республиканинг узоқ ва бориш қийин бўлган аҳоли яшаш пунктларида жами 350 та кам қувватли рақамли телеузаткичлар ўрнатилди ва тест режимда ишга туширилди. Мазкур узаткичларни давлат қабул қилиш комиссиясидан ўтказиш ишлари якунланмоқда.

Электрон ахборот воситалари миллий ассоциацияси хузуридаги нодавлат телестудияларнинг теледастурлари рақамли телевидение теледастурлари таркибига киритилди. Жумладан, “UzReport”, “MY5”, “Milliy”, “Zo`r”, “Futbol”, “Sevimli” телеканаллари ижтимоий тўплам таркибига киритилиб аҳолига тарқатиш йўлга қўйилган. Бундан ташқари жойлардаги маҳаллий нодавлат телестудияларнинг дастурларини вилоятларда ўрнатилган рақамли телеузаткичлар орқали муайян бир ҳудудга тарқатиш йўлга қўйилган.

Шунингдек, инвестиция лойиҳаси доирасида келтирилган сунъий йўлдош Ер станцияси қурилмалари Тошкент телеминораси ҳудудида ўрнатилди, мазкур мажмуа орқали Ўзбекистон МТРКнинг 12 та теле ва 4 та радио дастурлар тўплами шакллантирилиб сунъий йўлдош алоқа тармоғи орқали республикамизнинг узоқ ва бориш қийин бўлгна аҳоли масканларига рақамли телевидение сигналлари етказилди. 

2017 йилнинг ноябрь ойида республика аҳолисини рақамли телевидение дастурлари билан қамрови даражасини 100 %га етказилилди. 

Ахборот-коммуникация технологияларини жорий этиш ва ривожлантириш 
1. Иқтисодиётнинг реал секторида ахборот технологияларини жорий қилиш бўйича
Олиб борилаётган ишларнинг давомийлигини таъминлаш мақсадида 2016 йил 1 августда Ўзбекистон Республикаси Президентининг ПҚ-2569-сон қарори қабул қилинди. Қарорга асосан 2016-2018 йилларда 30 та акциядорлик компаниялари ва йирик саноат корхоналарида умумий қиймати 1,1 трлн. сўмга тенг бўлган 89 та лойиҳани амалга ошириш белгиланган.

2017 йил давомида ишлаб чиқариш ва бошқарув самарадорлигини оширишга қаратилган 32 та (35%) ахборот тизимлари ва дастурий маҳсулотларни жорий этиш бўйича лойиҳалар амалга оширилиб, жами 7,7 млрд.сўм ўзлаштирилди. 

2018 йил якунига қадар 37 та лойиҳани амалга ошириш белгиланган бўлиб, 2018 йилнинг 1-чораги давомида 2 та лойиҳалар амалга оширилган бўлиб, 418 млн. сўм ўзлаштирилди. Жумладан: «Узбекистон хаво йуллари» МАКнинг 1 та ва «Уздонмахсулот» АЖнинг 1 та лойиҳаси.
Ўзбекистон Республикаси Президентининг 2017 йил 30 июндаги 
“Республикада ахборот технологиялари соҳасини ривожлантириш учун шарт-шароитларни тубдан яхшилаш чора-тадбирлари тўғрисида” ПҚ-5099-сон қарори ижроси бўйича
Ахборот технологияларини ишлаб чиқиш ва жорий қилишни қўллаб-қувватлаш бўйича «Mirzo Ulugbek Innovation Center» инновация маркази фаолиятини ташкил этиш мақсадида Вазирлар Маҳкамасининг 2017 йил 15 августдаги 631-сон қарори қабул қилинди. 

Ушбу қарор билан «Mirzo Ulugbek Innovation Center» инновация маркази дирекцияси ташкил этилди ҳамда Ахборот технологияларини ишлаб чиқиш ва жорий қилишни қўллаб-қувватлаш бўйича «Mirzo Ulugbek Innovation Center» инновация маркази тўғрисидаги низом тасдиқланди.

Инновация маркази жорий йилнинг 25 августидан бошлаб юридик шахслардан аризалар қабул қила бошлади ҳамда марказнинг – www.muic.uz расмий сайти ишга тушди.

Инновация маркази фаолияти ҳамда Ўзбекистон Республикаси Президентининг 
2017 йил 30 июндаги ПФ–5099-сон Фармони бўйича ўндан ортиқ телевидение кўрсатувларида интервьюлар берилди.

Инновация марказида 310 дан ортиқ корхоналарга резидент мақоми берилди, уларда айни вақтда 2,6 мингдан ортиқ дастурий маҳсулот ишлаб чиқувчи мутахассислар фаолият юритмоқда.

Инновация маркази томонидан ҳорижий давлатлар билан ҳамкорликни йўлга қўйиш ҳамда рақобатдош лойиҳаларни ички ва ташки бозорларда сотиш учун хорижий инвестицияларни жалб этиш мақсадида АҚШнинг Силикон водийсидаги Plug and Play Tech Center бизнес инкубатори ҳамда ахборот технологиялари соҳасидаги етакчи корхоналар, шунингдек Корея Республикасининг Корея фан ва технология илғор институти (Korea Advanced Institute of Science and Technology, KAIST) ҳамда Татаристон Республикасидаги Иннополис Университети билан ўзаро ҳамкорлик битимлари имзоланди.
Мазкур резидентлар томонидан 2018-2019 йилларда 15 млн. доллардан ортиқ инвестициялар киритиш, 4 мингдан ортиқ янги иш ўринларини яратиш ҳамда 12 млн. доллардан ортиқ дастурий маҳсулотлар ва хизматлар экспортини амалга ошириш режалаштирилган.

Ўзбекистон Республикаси Вазирлар Маҳкамасининг 2013 йил 
10 июлдаги 198-сон қарори ижроси бўйича.
“Ўзбектелеком” АК томонидан 8 598 та мактаб (89 фоиз), 144 та академик лицей (100 фоиз), 1 342 та касб-ҳунар коллежи (95 фоиз) ва 76 та олий таълим муассасаси (100 фоиз) “ZiyoNET” ахборот таълим тармоғига уланган.

ZiyoNET таълим тармоғи “Аудиокитоблар” бўлимида 5 170  та ресурслар жамланган.

Ҳозирги кунга келиб “ZiyoNET” порталидаги “Сайтлар” реестрига киритилган веб-сайтлар сони 6 219 тани, таълимий ресурслар (электрон ахборот таълим ресурслари, видеоматериаллар, лойиҳалардаги мақолалар) сони эса 169 мингтага етди.

Миллий UZ доменида рўйхатдан ўтган доменлар сони 58 681 та (ўтган йилга нисбатан ўсиш даражаси 170 фоиз) бўлиб, улардан 42 947  таси (73,1 фоиз) хостингга жойлаштирилган, 29 418 таси (68,5 фоиз) Ўзбекистон ҳудудига  хостингида жойлаштирилган.

2018 йил 14 май ойи ҳолатига кўра UZ домен номини рўйхатдан ўтказувчилар сони 26 тага етган. Энг фаол домен номини рўйхатдан ўтказувчилар SUVAN NET (42,1 фоиз), Arsenal-D (27,5 фоиз) ҳамда BILLUR COM (8,8 фоиз). Рўйхатдан ўтган доменлардан 65 фоиз жисмоний шахслар, 35 фоиз эса юридик шахсларга тегишли.

Миллий қидирув тизими каталогидаги ресурслар сони 12 196 тани, каталогдаги ресурсларга ўртача ойлик ташриф буюрувчилар сони 36,2 млн.тани ташкил этмоқда. 

uMail.uz бепул электрон почта хизматидан фойдаланувчилар сони 579 712 тани, uTube.uz таълимий видео-порталга жойлаштирилган видео-материаллар сони эса 31 305 тани ташкил қилмоқда. 

“Электрон ҳукумат” тизимини жорий қилиш ва ривожлантириш бўйича

Мамлакатимизда “Электрон ҳукумат” тизимини жорий этиш ва ривожлантириш бўйича қабул қилинган қарорлар, жумладан, Ўзбекистон Республикаси Президентининг 2013 йил 27 июндаги ПҚ-1989-сон Қарори ижроси юзасидан қуйидагилар амалга оширилди:

Ўтган давр мобайнида Миллий ахборот-коммуникация тизимини ривожлантириш Комплекс дастурини бажариш доирасида электрон ҳукумат ахборот тизимлари комплекслари ва марказий маълумотлар базаларини яратиш бўйича кўзда тутилган лойиҳаларнинг 14 таси (Ягона интерактив давлат хизматлари портали, “Харид”, “Солиқ”, “Божхона”, “Бюджет”, “Нафақа”, “Клиринг”, “Лицензия” ахборот тизимлари комплекслари, Идоралараро интеграцион платформа, Ягона идентификация тизими, жисмоний ва юридик шахслар, автотранспортлар маълумотлар базалари, маълумотномалар реестри) жорий қилинди. 

2018 йил I-чора якунига кўра қуйидаги лойиҳалар амалга оширилди:

“Лицензия” ахборот тизимлари комплекси (license.gov.uz) веб-сайти ишга туширилди ҳамда лицензиялар ва рухсатномалар реестри билан танишиш, зарурий ҳужжатларни илова қилган ҳолда 40 та фаолият бўйича 61 хил турдаги лицензия олиш учун онлайн ариза юбориш, аризани кўриб чиқиш ҳолатини кузатиб бориш, лицензияловчи орган ва эксперт комиссиялари ишини автоматлаштириш, лицензиялар реестридан онлайн фойдаланиш имкониятлари яратилди. Мазкур ахборот тизимлари комплексига юридик шахслар маълумотлар базаси, маълумотномалар ва таснифлагичлар реестри, Ягона идентификация тизими интеграция қилинган.

“Лицензия” ахборот тизими комплексида 16 та лицензияловчи орган, 14 та маҳаллий давлат ҳокимияти органлари, 16 088 та лицензия ва 58 108 та рухсатномалар ҳақида маълумот жойлаштирилган бўлиб, лицензия олиш учун тушган 1,5 мингдан зиёд аризалар автоматлаштирилган ҳолда кўриб чиқилган.

 “Нотариус” ахборот тизими жорий қилинди. Тизимда ҳозирги кунда қуйидаги амалларни бажариш мумкин:

· Кўчмас мулкка қўйилган тақиқ (хатлов)лар тўғрисидаги маълумотлар базасини юритиш, уларнинг карточкасини ва маълумотномасини чоп қилиш, излаш, тақиқ (хатлов)ларни ечиш;

· Автомототранспорт воситаларига қўйилган тақиқ (хатлов)лар тўғрисидаги маълумотлар базасини юритиш, карточкасини ва маълумотномасини чоп қилиш, излаш, тақиқ (хатлов)ларни ечиш;

· Кўчмас мулкни олди-сотди, ижара (найм), текин фойдаланиш, ҳадя, ипотека ва айирбошлаш шартномаларини лойиҳасини киритиш, тақиқ бор-йўқлигини излаш, чоп қилиш, бекор бўлганлиги ҳақидаги маълумотларни киритиш, ҳисоботини чиқариш;

· Автомототранспорт воситаларини олди-сотди, ижара, текин фойдаланиш, ҳадя, гаров ва айирбошлаш шартномаларини лойиҳасини киритиш, тақиқ бор-йўқлигини излаш чоп қилиш, бекор бўлганлиги ҳақидаги маълумотларни киритиш, ҳисоботини чиқариш;

· Муомалага лаёқатсизлар реестрини юритиш;

· Васиятномалар реестрини юритиш. Васиятномаларни бекор бўлганлиги ҳақидаги маълумотларга эга бўлиш;

· Ворислик реестрини юритиш. Васиятнома бўйича меросга бўлган ҳуқуқ тўғрисида гувоҳнома, қонун бўйича меросга бўлган ҳуқуқ тўғрисида гувоҳнома, мулкка бўлган ҳуқуқ тўғрисидаги гувоҳнома лойиҳасини киритиш, чоп қилиш;

· Ишончномалар реестрини юритиш. Автомототранспорт воситаларидан фойдаланиш, автомототранспорт воситаларидан фойдаланиш ва тасарруф қилиш (ёки эри (хотини) келмаган ҳолатлар)да, автомототранспорт воситаларидан фойдаланиш ва тасарруф қилиш ва ваколатни бошқа шахсга ўтказиш ҳуқуқи билан боғлиқ ишончномалар, кўчмас мулкни сотиш ва ҳужжатларни йиғиш учун ишончномаларнинг лойиҳасини киритиш, тақиқ бор-йўқлигини излаш, чоп қилиш. Ишончномаларнинг бекор бўлганлиги ҳақидаги маълумотларга эга бўлиш;

· Мол-мулк солиғидан қарздорликни текшириш.

Ҳозирги кунга келиб, тақиқлар базасига 1 400 мингдан ортиқ маълумотлар киритилган. Давлат нотариал идораларини Адлия вазирлигининг ҳимояланган тармоғига (VPN) уланган бўлиб, уларга “Нотариус” АТ электрон почта ҳамда қонун ҳужжатлари маълумотлари миллий базасидан (LexUZ тизими) фойдаланиш имконияти яратилди. 

Ягона интерактив давлат хизматлари порталида янги версиясида 290 мингдан зиёд мурожаатлар электрон шаклда қайта ишланиб, 61 та давлат хизматлари бўйича аҳолининг ортиқча харажатлари, вақти ва сарсонгарчиликлари олди олинди.

Ҳозирнинг ўзида Ягона порталнинг янги версиясида:

- коммунал хизматлар (электр энергия, иссиқ ва совуқ сув, газ, ахлат) бўйича қарздорликларни кўриш;

- йўл ҳаракати хавфсизлиги қоидасини бузганлик учун жаримани ва унинг миқдорини кўриш;

- автотранспорт суғурта полиси ҳақида маълумот олиш;
- автотранспорт ва темир йўл транспортлари орқали юк ташилиши юзасидан маълумот олиш;

- фуқаронинг тўланган суғурта бадаллари ҳақида маълумот олиш;

- ер ва мол-мулк солиғи  тўғрисида маълумот олиш;

- янги тадбиркорлик субъектини рўйхатдан ўтказиш;

- солиқ тўловчининг идентификация рақамини (СТИР) аниқлаш;

- тадбиркорлар реестри;

- лицензияни СТИР орқали қидириш; 

- йиғилиб бориладиган шахсий пенсия ҳисоби ҳолати бўйича маълумот олиш каби хизматлар жорий қилинган.

Ўзбекистон Республикаси Ягона интерактив давлат хизматлари портали орқали кўрсатиладиган давлат хизматларидан аҳолининг ҳамма жойда фойдаланиш имкониятини таъминлаш мақсадида Android ва IOS платформалари учун мобиль иловалар ишлаб чиқиш бўйича чора-тадбирлар режаси ишлаб чиқилди ва Ўзбекистон Республикаси Адлия ваизирлиги билан ҳамкорликда тасдиқланди ва Ўзбекистон Республикаси Ахборот технологиялари ва коммуникацияларини ривожлантириш вазирлигининг 2018 йил 17 май санасидаги  08-8/3561-сон хати билан Ўзбекистон Республикаси Вазирлар Маҳкамасига киритилди.

Давлат хизматлари марказлари фаолиятини автоматлаштириш, тадбиркорлик фаолиятини рўйхатдан ўтказиш ахборот тизими (fo.birdarcha.uz) жорий қилинди. Тизим орқали тадбиркорлик субъектини рўйхатга олиш босқичлари 4 баробарга, талаб этиладиган хужжатлар сони 3 баробарга, рўйхатга олиш учун сарфланадиган вақт 2-7 кундан 30 дақиқага қисқартирилди.
Булардан ташқари:

Ўзбекистон Республикаси Президентининг Вирутал қабулхонаси орқали 
1 794,4 мингдан зиёд мурожаат келиб тушган ва уларнинг 1 735,1 мингдан зиёди кўриб чиқилган.

Очиқ маълумотлар ягона порталида 129 та давлат органларининг умумфойдаланиш учун рухсат этилган ижтимоий-иқтисодий ва ижтимоий-сиёсий ахборотлардан иборат 3633 турдаги (ўсиш 1,3 баробар) очиқ маълумотлар тўплами жойлаштирилди ва фойдаланувчилар томонидан 2667,8 минг маротаба (ўсиш 2,9 баробар) фойдаланилди.

Тадбиркорликни амалга оширишга таъсир этадиган ишлаб чиқилаётган норматив-ҳуқуқий ҳужжатлар лойиҳаларини муҳокама қилиш бўйича махсус порталда (regulation.gov.uz) бугунги кунга қадар 5 133 та (ўсиш 3,9 баробар) норматив-ҳуқуқий ҳужжат бўйича 1 729 дан ортиқ таклиф ва мулоҳазалар билдирилган.

“Ижро интизоми” ҳамда Идоралараро электрон ҳамкорлик тизимларига 5 850 дан зиёд давлат органлари, уларнинг ҳудудий бошқармалари, туман бўлинмалари ҳамда туман ҳокимликлари муваффақиятли уланиб, тизим фойдаланувчилари сони 21 700 дан ошди.

850 мингдан зиёд долзарб маълумотлардан таркиб топган юридик шахслар маълумотлари базаси жорий қилиниб, тадбиркорлар учун электрон давлат хизматларини кўрсатишда юридик шахслар ҳақида маълумотлари давлат реестридан олиш имконияти яратилди. Мазкур маълумотлар базасига “Солиқ”, “Лицензия”, “Кадрлар”, “Агромониторинг”, “Кўчмас мулк-3”, шунингдек Касаба уюшмалари федерацияси, Ички ишлар вазирлигининг Йўл ҳаракати хавфсизлиги бошқармаси, “Дженерал моторс Ўзбекистон” АЖ, Марказий банк, Алоқабанк АТБ  ахборот тизимлари, “Ўзбекэнерго” АЖ ва “Ўзтрансгаз” АК биллинг тизимлари интеграция қилинган. Юридик шахслар маълумотлари базаси Давлат солиқ қўмитаси ва Давлат статистика қўмитаси томонидан янгилаб борилади.

Жисмоний шахслар маълумотлар базаси жорий қилиниб, электрон давлат хизматларини кўрсатишда 17 млн.дан зиёд жисмоний шахслар ҳақидаги маълумотлардан онлайн фойдаланиш имконияти яратилди. Мазкур маълумотлар базасига Ягона идентификация тизими, “Солиқ”, “Жамғариб бориладиган пенсия таъминоти”, “Кўчмас мулк-3”, шунингдек Касаба уюшмалари федерацияси, Ички ишлар вазирлигининг Йўл ҳаракати хавфсизлиги бошқармаси, “Дженерал моторс Ўзбекистон” АЖ, Марказий банк, Алоқабанк АТБ  ахборот тизимлари, “Ўзбекэнерго” АЖ ва “Ўзтрансгаз” АК биллинг тизимлари и ахборот тизимлари интеграция қилинган. Натижада, Ягона идентификация тизимига уланган барча ахборот тизимлари ва ресурсларига жисмоний шахсларнинг паспорт маълумотларини, ушбу маълумотлар тегишли бўлган жисмоний шахснинг розилигига кўра, тақдим этиш имконияти жорий қилинган.

32 та маълумотнома ва таснифлагичдан таркиб топган давлат бошқарувида қўлланиладиган маълумотномалар ва таснифлагичлар регистри тизими жорий қилиниб, давлат хизматларини кўрсатишда доимий равишда янгилаб бориладиган ягона маълумотномалар ва таснифлагичлардан фойдаланган ҳолда идоралараро ахборот алмашиш имконияти яратилди. Регистр “Ўзстандарт” агентлиги, Давлат статистика қўмитаси, Давлат солиқ қўмитаси, Давлат божхона қўмитаси, Олий ва ўрта-махсус таълим вазирлиги, Ахборот технологиялари ва коммуникацияларини ривожлантириш вазирлиги, Меҳнат вазирлиги, Адлия вазирлиги ва Марказий банк томонидан тақдим этиладиган маълумотлар асосида янгиланиб боради. Мазкур регистрга “Лицензия” ва “Кадрлар” ахборот тизимлари интеграция қилинган. Дастурчиларга, шунингдек ахборот ресурслари эгалари учун маълумотномалар ва таснифлагичларни json, xml, xls форматларда юклаб олиш ёки токен олиш орқали веб-сервисга тўғридан-тўғри уланиш имкониятлари тақдим этилган.

Электрон ҳукумат ахборот тизимлари ва ресурсларига кириш, шунингдек веб-сервислардан фойдаланишни тартибга солиш мақсадида Ягона идентификация тизими жорий этилган. Ушбу тизимга Идоралараро электрон ҳамкорлик тизими, Маълумотномалар ва таснифлагичлар регистри, Жисмоний ва юридик шахслар маълумотлар базаси, “Лицензия”, Ягона интерактив давлат хизматлари портали (янги версияси), “Бир дарча” марказлари ахборот тизими, “E-kommunal” портали, Меҳнат вазирлиги, “Узстандарт” агентлиги ахборот тизимлари интеграция қилинган. Ушбу тизимда рўйхатдан ўтган жисмоний шахслар сони 70 мингдан ортиқ.

Идоралараро электрон ҳамкорлик тизимига бугунги кунга қадар 65 та веб-сервис жойлаштирилган. Веб-сервислардан бир ой давомида ўртача 1,7 минг маротабадан кўпроқ фойдаланилган. Ушбу тизимга “Солиқ”, “Лицензия”, “Агромониторинг”, “Кадрлар”, Касаба уюшмалари федерацияси, Давлат статистика қўмитаси ахборот тизимлари, Ягона идентификация тизими, Тадбиркорлик субъекти кабинети, Ягона интерактив давлат хизматлари порталининг янги версияси, “Бир дарча”, “Э-ижро” тизимлари, Электрон таълим маркази, автотранспорт воситаларини суғурталаш фонди ахборот тизимлари интеграция қилинган. 
“Коммунал” ахборот тизими ишлаб чиқиш бўйича лойиҳа-техник ҳужжатларини (Концепция, Техник топшириқ ва ДТИХ (ПТЭР)) ишлаб чиқилди. Ҳозирда лойиҳанинг дастлабки техник иқтисодий ҳисобини тегишли ташкилотлар билан келишиш ишлари олиб борилмоқда. Шунингдек, Ўзбекистон Республикаси Президентининг 2017 йил 
23 июндаги “Ўзбекистон Республикаси Бош Прокуратураси ҳузуридаги Мажбурий ижро бюроси фаолияти самарадорлигини таъминлаш чора-тадбирлари тўғрисида”ги фармойиши билан тасдиқланган “Йўл ҳаритаси”нинг 3-бўлимига мувофиқ Коммунал хизматларнинг Ягона биллинг тизимини ишлаб чиқиш бўйича ишлар олиб борилмоқда. Жумладан, ҳозирда Ягона билланг тизимининг концепцияси, техник топшириғи, дастлабки техник-иқтисодий асоси ишлаб чиқилди ва манфаатдор вазирлик ва идоралар билан келишилмоқда.

Саноат ва ишлаб чиқаришни ривожлантириш:

МЧЖ “TELECOM INNOVATIONS” ҚКда 2018 йил I чорак давомида 750 дона IP TV(Set-op-Box) умумий қиймати 447,00 млн.сўм, 3 667 дона тўрт портли Wi Fi ADSL модеми умумий қиймати 957,08 млн.сўм ва 308 дона Патчкорд ва Пигтейллар умумий қиймати 43,80 млн.сўм, жами 4 725 дона телекоммуникацион қурилмалар 1 447,88 млн.сўмга ишлаб чиқарди.

2018 йил I чорак давомида 23 673 дона телекоммуникацион қурилмалар 9 637,52 млн.сўмга сотилган. “Ўзбектелеком”АКнинг 2018 йил 04 январдаги 1-сонли буйруғига асосан МЧЖ "TELECOM INNOVATIONS" ҚК ва “Ўзбектелеком”АК филиаллари ўртасида шартнома коммиссиясига асосан 10 010 дона IP TV(Set-Top-Box) умумий қиймати 5 965,96 млн.сўм, 13 659 дона тўрт портли Wi Fi ADSL модеми умумий қиймати 3 565,00 млн.сўмга етказиб берилган. 96 портли DSLAM телекоммуникацион қурилманинг 192 порт умумий қиймати 49,92 млн.сўм ва 128 портли DSLAM телекоммуникацион қурилманинг 256 порт умумий қиймати 56,64 млн.сўмлик маҳсулотлар эса сотилган.

2018 йил I чорак давомида қўшма корхонада 12 461 дона 2 550,37 млн.сўмга тайёр телекоммуникацион қурилмалар синовдан ўтказилиб сертификатлаштирилмоқда. Шулардан, 49 дона ANDROID SMART TV BOX умумий қиймати 22,05 млн.сўм, 3 649 дона IP TV(Set-Top-Box) умумий қиймати 2 174,80 млн.сўм, ва 8 763 дона Патчкорд ва Пигтейллар умумий қиймати                                   353,52 млн.сўм.сўмлик маҳсулотлардан иборат.

Ахборот коммуникация технологиялари соҳасида кадрларни тайёрлаш, қайта тайёрлаш ва малака ошириш йўналиши 

Муҳаммад ал-Хоразмий номидаги Тошкент ахборот технологиялари университети бўйича:

2018 йил  Кореянинг “KOICA” ташкилоти хамкорлигида университетда қиймати 3 млн. АҚШ доллар миқдорида “Интеграллашган ахборот тизими” лойиҳасини амалга ошириш юзасидан келишув имзоланди.

Университет томонидан 2018 йилнинг 1 чорагида 2 та республика ва 1 та халқаро миқёсида илмий ва илмий-техникавий анжуманлар ўтказилди. 2018 йил якунига қадар яна 4 та республика ва 1 та халқаро миқёсида илмий ва илмий-техникавий анжуманлар ўтказилиши режалаштирилган.

Муҳаммад ал-Хоразмий номидаги физика ва математика фанлари бўйича Республика олимпиадаси ташкил қилинди. Унда жами 4755 нафар ёшлар иштирок этиб, олимпиада якунига кўра 13 нафар ўқувчига қимматбаҳо совғалар ҳамда Тошкент шаҳридаги Инҳа университетининг ўқув марказида инглиз тилини бепул ўрганиш учун йўлланма тақдим этилди.

Ўзбекистон Республикаси Президентининг 2018 йил 25 январдаги ПФ-5313-сон Фармони ҳамда 2018 йил 19 февралдаги 3549-сон қарорига мувофиқ Вазирлик томонидан ахборот-коммуникация технологиялари соҳасидаги 8 та касб-ҳунар коллежни тасарруфига олиш бўйича таклифлар ишлаб чиқилиб, Республика комиссиясига тақдим этилди.
2018 йил 30 март куни Тошкент ахборот технологиялари университети ҳамда унинг ҳудудий филиалларида бакалавриат ва магистр битирувчилари ва иш берувчи ташкилот ва корхоналар иштирокида Ахборот ва коммуникация технологиялари соҳасида республика ва ҳудудий меҳнат ярмаркалари ўтказилди. Меҳнат ярмаркасида 130 дан ортиқ ташкилот ва муассасалар ҳамда вазирлик ва идоралар ўзларида мавжуд 1030 бўш иш ўринлари билан иштирок этдилар ҳамда 2000 нафар ёшларга ишга кириш учун ўтказиладиган суҳбатга йўлланмалар берилди.

2018-2019 ўқув йилидан университетдаги таълим тизимини халқаро тажрибалардан келиб чиққан ҳолда кредит тизимига ўтказиш юзасидан қарор лойиҳаси ишлаб чиқилди ҳамда Вазирлар Маҳкамасига киритилди. Кредит тизимининг фанлар бўйича ўқув режалари АҚШ, Германия, Буюк Британия, Корея Республикаси, Япония, Франция ва бошқа ривожланган давлатларнинг етакчи олий таълим муассасалари тажрибалари асосида ишлаб чиқилди.

“Муҳаммад ал-Хоразмий номидаги Тошкент ахборот технологиялари университетининг моддий-техника базасини мустаҳкамлаш чора-тадбирлари тўғрисида”ги Ўзбекистон Республикаси Вазирлар маҳкамасининг қарори лойиҳаси ишлаб чиқилиб, ўрнатилган тартиб Вазирлар Маҳкамасига киритилди.

Ахборот-коммуникация соҳасида кадрларни тайёрлаш

2018 йил ҳисобот даврига жами 3,8 минг нафар соҳа ходимлари ўқитилди. Шу жумладан, кадрларни тайёрлаш йўналишида 135 нафар, кадрларнинг малакасини ошириш ва қайта тайёрлаш йўналишида 1,0 минг нафар ва тизимдаги корхоналарнинг ўзида ташкил этиладиган ўқув курслари йўналишида 2,7 минг нафар ходим ўқитилди.

“Ахборот хавфсизлиги” йўналиши бўйича кадрларни тайёрлаш ва қайта тайёрлаш тизимини тубдан такомиллаштириш, битирувчиларни давлат ва хўжалик бошқаруви органларига тизимли тақсимлаш механизмини жорий этиш, хорижий мутахассисларни ҳамда юқори малакали соҳа ходимларини ўқув жараёнига жалб этиш бўйича чора-тадбирлар дастури Ўзбекистон Республикаси Олий ва ўрта-махсус таълим вазирлиги билан келишилди ва тасдиқланди.

Ижтимоий масала

Вазирлик тизимидаги ташкилотларда 28520 нафар ходим ишлайди, уларнинг ўртача ойлик иш хақи 1 266,7 минг сўм (2017 йилнинг 1 чораги якунига нисбатан ўсиш 
13,0 фоиз).

2018 йилнинг 1 чорагида жами 193 та асосий янги иш ўринлари ташкил этилган бўлиб, белгиланган режа 100,0   фоиз бажарилган. 

Фуқаролар мурожаатлари ва ижро интизоми

2018 йил 1 чорак якуни ҳолатига Вазирликка Ўзбекистон Республикаси 4 та қонуни , Ўзбекистон Республикаси Президентининг 16 та фармони, 43 та қарори, 7 та фармойиши, Вазирлар Маҳкамасининг 72 та қарор, 13 та фармойиши келиб тушган.

2018  йилнинг 1-чораги давомида Вазирликка жами 1525 та мурожаатлар келиб тушган бўлиб, шу жумладан:

Мурожаатларнинг кўриб чиқилиши бўйича таҳлилий маълумотларга мувофиқ 2018 йилнинг 1 чораги мобайнида мурожаатлар сони 2017 йилнинг шу даврига нисбатан 1837 тага (55%) камайган. Келиб тушган мурожаатларни 654 таси қаноатлантирилган. Шахсий қабулга 8 нафар фуқаролар қабул қилинган ва мурожаатлари ижобий хал этилган.

Ўзбекистон Республикаси Президентининг 2016 йил 28 декабрдаги 
ПФ-4904-сон фармонининг ижросини хамда Ўзбекистон Республикаси Вазирлар Маҳкамасининг 2018 йил 15 январдаги 08-1-1048-сон топшириғини таъминлаш мақсадида, Ўзбекистон Республикаси Ахборот технологиялари ва коммуникацияларини ривожлантириш вазирлигининг Жисмоний ва юридик шахсларнинг сайёр қабулларини ташкил қилиш тўғрисида 69-сон буйруғи қабул қилинди ва 2018 йилнинг 1 ярим йиллигида республика худудларидаги шаҳар ва туманларда ўтказиладиган жисмоний ва юридик шахсларнинг сайёр қабули жадвали тасдиқлаган.

Мазкур режа жадвалига мувофиқ Вазир ва вазир ўринбосарлари томонидан жорий йил 8 май кунига қадар Қорақалпоғистон Республикаси, Қашқадарё, Андижон, Наманган ва Навоий вилоятларида ва туманларда жами 5 маротаба сайёр қабул ўтказилди. 

Йўналишлар кесимида энг кўп келган мурожаатлар таҳлилига эътибор берсак, 349 та - яъни мурожаатларнинг 23% интернет масаласида, 275 таси - яъни 18% мобил алоқа масаласида, 272 таси - 17% алоқа тармоқлари фаолияти юзисидан келиб тушган мурожаатларни ташкил этмоқда. 

Ҳудудлар кесимида келиб тушган мурожаатлар таҳлил қилинганда, энг кўп мурожаатлар Тошкент шаҳрида 452 та, яъни 29%, Тошкент вилоятида 206 та, яъни 13%, Самарқанд вилоятида 147 та, яъни 9% ни ташкил этмоқда. 

2018 йил 1-чорак якунлари бўйича мурожаатларнинг таҳлил қилинганда мурожаатлар асосли деб топилган ва мурожаатларни келиб тушишига сабабчи бўлган 15 нафар раҳбар ва ходимларга интизомий жазо чоралари кўрилган.

